
Assalamualaikum warahmatullahi wabarakatuh,
Salam Sejahtera dan Salam Malaysia MADANI.

SALUTASI SEWAJARNYA

MUKADIMAH

Hadirin sekalian,

1. Alhamdulillah, marilah kita sama-sama memanjatkan
rasa syukur ke hadrat Allah SWT kerana dengan
limpah kurnia-Nya kita dapat berkumpul dalam

majlis yang amat bermakna ini.

2. Terima kasih tuan rumah, MRSM Gemencheh atas
penganjuran majlis hari ini. Alhamdulillah, pada
ruang dan kesempatan ini, saya ingin merakamkan
sekalung tahniah dan ucapan penghargaan kepada
seluruh ahli jawatankuasa yang menjadi tulang
belakang dalam merealisiasikan penganjuran Maijlis
Apresiasi SPM 2025 pada tahun ini.



3.Saya juga ingin merakamkan ucapan tahniah kepada
pihak pengurusan MRSM Gemencheh, para guru dan
staf, serta para ibu bapa dan pelajar kerana hasil
kerja keras berserta sokongan semua pihak, MRSM
Gemencheh telah mencatatkan Gred Purata Maktab
(GPM) 1.195 untuk SPM 2025 melepasi sasaran 1.30
dan meningkat berbanding pada tahun 2024 dengan
GPM 1.41.

4.Kejayaan ini juga telah meletakkan MRSM
Gemencheh sebagai MRSM ke-2 terbaik daripada 57
MRSM di Malaysia serta sekolah ke-3 terbaik dalam
kalangan SBP dan MRSM di Malaysia.

5.Terbukti, jentera pelaksana ke arah mencipta
kecemerlangan telah digerakkan secara total di
samping penggemblengan usaha secara kolektif
telah mengangkat nama MRSM Gemencheh. Tahniah

dan syabas!



Hadirin yang dihormati,

6. Selain kecemerlangan akademik yang
membanggakan, saya turut berbesar hati untuk
mengucapkan tahniah atas pencapaian istimewa
dalam Program Ulul Albab apabila seramai 101 orang
pelajar Batch Al-Khawarizmi telah berjaya khatam Al-
Quran, mewakili 70 peratus daripada keseluruhan

pelajar.

7.Kejayaan ini jelas membuktikan bahawa usaha
menghafaz dan mendalami Al-Quran tidak sesekali
menjadi penghalang, malah menjadi pemangkin

kepada kecemerlangan akademik yang gemilang.



8. Inilah manifestasi sebenar falsafah Ulul Albab MARA,
jaitu  pendekatan pendidikan integratif yang
menyatukan ilmu Quranik, Ensiklopedik dan Ijtihadik
untuk melahirkan generasi yang seimbang. Semoga
pencapaian ini terus menjadi inspirasi dan
pemangkin kepada generasi seterusnya untuk
membina jati diri yang unggul serta mencapai

kejayaan yang holistik.

9. Tentunya, kejayaan ini tidak mampu kita gapai tanpa
sokongan dan dokongan daripada pihak MUAFAKAT
yang mewakili suara ibu bapa. Justeru, menerusi
pengamalan dasar musyawarah antara pihak
MUAFAKAT dengan pihak maktab yang semestinya
sentiasa memikirkan mekanisme terbaik demi
kecemerlangan  anak-anak pelajar.  Akhirnya

kejayaan besar ini berjaya direalisasikan.



10. Hubungan yang erat bagai aur dengan tebing antara

11.

12.

pihak pengurusan dan MUAFAKAT ini juga tidak
dapat dinafikan. Terima kasih ingin saya zahirkan
kepada pihak MUAFAKAT kerana sentiasa seiring dan
sejalan dengan pihak maktab MRSM Gemencheh
demi memastikan kejayaan anak-anak pelajar dapat

digapai.

Kecemerlangan tidak hanya diukur dengan
pencapaian akademik atau intelek semata-mata
tetapi turut bergabung dengan kecemerlangan
emosi, akhlak dan sahsiah menerusi amalan
pembelajaran sepanjang hayat yang telah
diterapkan dalam  proses pengajaran dan

pembelajaran di MRSM.

Melalui usaha ini, diharap dapat membantu para
pelajar meneroka lebih jauh lagi bidang-bidang yang
mencabar seterusnya menjadi tenaga kerja terlatih
dan pemimpin yang berdaya saing di dalam negara

mahupun pada peringkat antarabangsa.



13.

14,

15.

Sebagai tambahan, saya ingin menyeru kepada
semua pelajar agar terus mengekalkan momentum
kecemerlangan ini dengan semangat yang tinggi dan

iltizam yang berterusan.

Jadikanlah kejayaan dalam SPM ini sebagai batu
loncatan untuk melangkah lebih jauh dalam bidang
yang diceburi di menara gading, selaras dengan
Falsafah Pendidikan Kebangsaan untuk melahirkan
generasi yang bukan sahaja cemerlang dari segi
akademik, malah memiliki jati diri yang kukuh,
berfikiran kritis serta berdaya tahan dalam

menghadapi cabaran masa hadapan.

Ingatlah bahawa perjalanan menuntut ilmu tidak
terhenti di sini, bahkan merupakan satu perjalanan
sepanjang hayat yang menuntut kesungguhan,

disiplin dan keazaman yang tinggi.



16.

Saya amat yakin bahawa anak-anak pelajar akan
terus melakar kejayaan demi kejayaan, seterusnya
mengharumkan nama MRSM Gemencheh, MARA dan

negara Malaysia di persada dunia.

Hadirin yang dihormati,

17.

18.

19.

Mendepani arus tuntutan global dunia pendidikan
hari ini, pihak MARA sememangnya sentiasa
meletakkan kayu ukur dalam menilai tuntutan yang

relevan dengan permintaan pasaran sekarang.

Sehubungan dengan itu, proses membudayakan
kefahaman tentang betapa pentingnya pendidikan
yang berkesan dalam kalangan pelajar-pelajar MRSM

perlu digalas bersama-sama.

Tugas ini memerlukan hala tuju yang jelas sebagai
acuan untuk merealisasikan matlamat agar
melahirkan pelajar yang melengkapi keseimbangan

aspek jasmani, emosi, rohani, intelek dan sosial.



20. Dengan meraikan kejayaan yang telah ditempa oleh

21.

pelajar dalam majlis seperti ini menjadi platform
kukuh untuk meletakkan matlamat memperkasakan
sistem pendidikan MRSM agar duduk sama rendah,

berdiri sama tinggi di peringkat global.

Sebelum melabuhkan tirai bicara, saya sekali lagi
ingin merakamkan setinggi-tinggi penghargaan dan
ucapan terima kasih kepada barisan pengurusan,
guru-guru dan staf yang telah menunjukkan
komitmen yang luar biasa, berkorban masa, tenaga
dan emosi demi memastikan anak-anak Batch Al-
Khawarizmi dibimbing dan dididik dengan ilmu dan

Gemencheh.



22. Ucapan terima kasih juga ditujukan kepada ibu bapa
melalui Parents Support Group (PSG) yang tidak
putus-putus memberikan sokongan moral, spiritual,
material dan kepercayaan yang sepenuhnya kepada
barisan guru dalam memaknakan kejayaan anak-
anak. Kejayaan ini juga adalah milik tuan-tuan dan

puan-puan.

23. Akhir bicara, semoga segala yang diusahakan hari ini
menjadi titik tolak kepada kejayaan yang lebih
berganda dan titik permulaan untuk langkah yang
lebih jauh kerana tanpa keyakinan, impian tidak akan

menjadi kenyataan.



24.Sebagai penutup bicara, saya ingin merakamkan
ucapan penghargaan kepada seluruh warga MRSM
Gemencheh yang telah sama-sama menggembleng
tenaga dalam memberikan warna kejayaan Majlis
Maijlis Apresiasi SPM 2025.

Sekian, terima kasih.



